
rieżami ta’ nofs it-terminu tal-programmi ta’ koeżjoni ppjanati fl-2024 u fl-2025 
rispettivament, minkejja l-lezzjonijiet li jistgħu jittieħdu minn approċċ integrat li jkopri 
ż-żewġ strumenti. 

Se jkun diffiċli li tiġi vvalutata l-ispiża tal-implimentazzjoni għaż-
żewġ strumenti 

86 L-ispiża tal-implimentazzjoni ta’ strument tinkludi nefqa amministrattiva varja
(ara l-Kaxxa 17). 

Kaxxa 17 

Spejjeż biex jiġi implimentat strument 

L-attivitajiet involuti fit-tħejjija u fl-implimentazzjoni ta’ strument jiġġeneraw
spejjeż amministrattivi:

— fil-livell tal-Kummissjoni: nefqa marbuta mal-approvazzjoni tal-programmi u 
mas-superviżjoni u l-verifikazzjoni tal-implimentazzjoni tal-programmi, bħal 
spejjeż għall-persunal, studji, evalwazzjonijiet, analiżijiet, azzjonijiet ta’ tixrid 
ta’ informazzjoni, u konsulenza; 

— fil-livell tal-Istati Membri: nefqa għat-tħejjija u l-ġestjoni tal-programmi, il-
monitoraġġ, l-evalwazzjoni, l-informazzjoni u l-komunikazzjoni, u l-attivitajiet 
ta’ kontroll u awditjar, bħal spejjeż għall-persunal, konsulenza, u spejjeż tal-
IT. 

87 Il-kalkolu tal-ispiża tal-implimentazzjoni tal-fondi taħt il-politika ta’ koeżjoni
mhuwiex faċli. L-assistenza teknika pprovduta biex tappoġġa lill-Istati Membri hija 
spiża rrimborżata mill-baġit tal-UE, għalhekk hija ammont magħruf. Madankollu, ftit li 
xejn hemm informazzjoni disponibbli, jew ma hemm l-ebda informazzjoni, dwar spejjeż 
amministrattivi oħra. Il-Kummissjoni twettaq studji biex tistma dawn l-ispejjeż 
amministrattivi globali; l-aħħar wieħed ġie ppubblikat fl-2018202. Fil-passat, sibna li l-
politika ta’ koeżjoni tiġi implimentata bi spiża komparattivament baxxa meta mqabbla 

202 Il-Kummissjoni (Spatial Foresight u t33), “New assessment of ESIF administrative costs and 
burden”, 2018. 

https://ec.europa.eu/regional_policy/sources/docgener/studies/pdf/assess_admin_costs.pdf
https://ec.europa.eu/regional_policy/sources/docgener/studies/pdf/assess_admin_costs.pdf

ma’ programmi Ewropej u internazzjonali oħra. Madankollu, osservajna wkoll li d-data 
li fuqha huma bbażati dawn l-istudji kienet inkoerenti, inkonsistenti u inkompleta203. 

88 B’mod simili, se jkun diffiċli li tiġi stmata l-ispiża tal-implimentazzjoni tal-RRF,
mhux l-inqas minħabba li r-Regolament dwar l-RRF ma jirrikjedix ir-rappurtar ta’ spejjeż 
amministrattivi lill-Kummissjoni. 

203 Ir-Rapport Speċjali 07/2020: “Implimentazzjoni tal-Politika ta’ Koeżjoni: l-ispejjeż huma 
komparattivament baxxi, iżda ma hemmx informazzjoni suffiċjenti biex jiġi vvalutat l-
iffrankar li jirriżulta mis-simplifikazzjoni”, il-paragrafi 41 u 67. 

https://www.eca.europa.eu/Lists/ECADocuments/SR20_07/SR_ESI_Funds_MT.pdf

Kontroll u awditjar 

Dispożizzjonijiet differenti dwar il-kontroll u l-awditjar 

89 It-tfassil tal-qafas ta’ kontroll u awditjar irid jiżgura li l-fondi tal-UE jiġu
implimentati f’konformità mal-prinċipji tal-ġestjoni finanzjarja tajba204, ikunu legali u 
regolari205 u li l-interess finanzjarju tal-UE jiġi protett206. Huwa jrid jiġi adattat għar-
riskji identifikati għall-forma speċifika ta’ appoġġ finanzjarju mogħti mill-UE għal kull 
strument. 

90 Għaż-żewġ każijiet, l-Istati Membri jimplimentaw qafas ta’ kontroll u awditjar
imfassal biex jipprovdi lill-Kummissjoni aċċertament li hija tista’ tirrilaxxa l-pagamenti, 
filwaqt li l-Kummissjoni twettaq verifiki addizzjonali biex tivverifika l-affidabilità tal-
qafas fil-kuntest tat-tħejjija tar-rapporti annwali tal-attività tagħha u d-dikjarazzjoni ta’ 
assigurazzjoni li tinsab fihom għall-proċedura ta’ kwittanza (ara l-Figura 10). 

204 L-Artikolu 33 tar-Regolament Finanzjarju. 

205 L-Artikolu 36(2) tar-Regolament Finanzjarju. 

206 L-Artikolu 135 tar-Regolament Finanzjarju. 

https://eur-lex.europa.eu/legal-content/MT/TXT/PDF/?uri=CELEX:32018R1046&from=MT
https://eur-lex.europa.eu/legal-content/MT/TXT/PDF/?uri=CELEX:32018R1046&from=MT
https://eur-lex.europa.eu/legal-content/MT/TXT/PDF/?uri=CELEX:32018R1046&from=MT

Figura 10 – Kontroll u awditjar 

SKONT IT-TIP POLITIKA TA’ KOEŻJONI RRF 

KONTROLL INTERN U AWDITJAR 

QABEL IL-
PAGAMENT 

L-Istati Membri jipprovdu aċċertament
dwar l-istabbiliment tas-sistemi ta’
ġestjoni u kontroll tagħhom

Il-Kummissjoni tivvaluta s-sistemi ta’ 
kontroll tal-Istati Membri meta 
tapprova l-ftehimiet ta’ sħubija u l-
programmi 

L-Istati Membri jiddeskrivu s-
sistemi ta’ kontroll intern
tagħhom fl-RRPs tagħhom

Il-Kummissjoni tivvaluta s-
sistemi ta’ kontroll tal-Istati 
Membri u tistabbilixxi stadji 
importanti oħra fejn meħtieġ 

FIL-WAQT TAL-
PAGAMENT 

Livell tal-Istati Membri 
o Il-legalità u r-regolarità tal-

pagamenti huma bbażati fuq il-
preċiżjoni u l-veraċità tan-nefqa, u
fuq il-konformità mar-regoli
applikabbli tal-UE u dawk
nazzjonali

o L-awtoritajiet maniġerjali jwettqu
verifiki tal-ewwel livell fuq l-
operazzjonijiet u jeskludu n-nefqa
irregolari ddikjarata mill-
benefiċjarji

o L-awtoritajiet tal-awditjar
jipprovdu aċċertament dwar in-
nefqa ddikjarata, is-sistemi ta’
ġestjoni u kontroll, u l-kontijiet

Il-Kummissjoni twettaq attivitajiet ta’ 
kontroll u awditjar, inklużi awditi tas-
sistemi u awditi fuq kampjun ta’ 
operazzjonijiet 

Livell tal-Istati Membri 
o Il-legalità u r-regolarità tal-

pagamenti huma bbażati
fuq l-ilħuq tal-istadji
importanti u l-miri.

o Il-konformità mar-regoli tal-
UE u dawk nazzjonali
applikabbli biex jiġu protetti
l-interessi finanzjarji tal-UE

Il-Kummissjoni tivvaluta jekk l-
istadji importanti u l-miri jkunux 
intlaħqu b’mod sodisfaċenti, u 
jekk le l-pagament jiġi sospiż 
parzjalment jew kompletament 

WARA L-
PAGAMENT 

Il-Kummissjoni: 
o Twettaq awditi tal-konformità fir-

rigward tal-legalità u r-regolarità
tan-nefqa ddikjarata, kif ukoll
awditi tas-sistemi

o Tissospendi l-pagamenti assoċjati
man-nefqa li tkun milquta minn
irregolarità jew defiċjenza serja

Il-Kummissjoni twettaq: 
o awditi ex post tal-istadji

importanti u l-miri,
irrappurtati mill-Istati
Membri wara valutazzjoni
tar-riskju

o awditi tas-sistemi għall-ġbir
tad-data ta’ monitoraġġ
(qabel jew wara l-pagament)

o awditi tas-sistemi ta’ miżuri
għall-protezzjoni tal-
interessi finanzjarji tal-UE, u
awditi ad hoc fejn ikun
hemm suspett ta’
irregolaritajiet serji

AWDITJAR ESTERN Mill-QEA Mill-QEA 

Sors: il-QEA, ibbażat fuq ir-Regolament dwar ir-RDK u r-Regolament dwar l-RRF. 

https://eur-lex.europa.eu/legal-content/MT/TXT/PDF/?uri=CELEX:32021R1060&from=MT
https://eur-lex.europa.eu/legal-content/MT/TXT/PDF/?uri=CELEX:32021R0241&from=MT

Il-verifiki tal-politika ta’ koeżjoni jiffukaw prinċipalment fuq ir-regolarità 
tan-nefqa ddikjarata 

91 Fil-politika ta’ koeżjoni, il-kontroll u l-awditjar jiffukaw prinċipalment fuq l-
eliġibbiltà tal-ispejjeż imġarrba mill-benefiċjarji u ddikjarati mill-awtoritajiet maniġerjali 
għal kull wieħed mill-programmi. L-Istati Membri għandhom responsabbiltajiet 
speċifiċi b’rabta mal-verifiki li għandhom jitwettqu207 (ara l-Kaxxa 18). 

Kaxxa 18 

Il-qafas ta’ kontroll u awditjar għall-fondi taħt il-politika ta’ koeżjoni 
fil-livell tal-Istati Membri 

L-awtoritajiet inkarigati mill-programmi fl-Istati Membri jridu jissodisfaw rekwiżiti 
dettaljati. 

— L-awtoritajiet maniġerjali, meta n-nefqa tiġi rrimborżata abbażi tal-ispejjeż 
reali, iridu jivverifikaw li n-nefqa tikkonforma mal-leġiżlazzjoni applikabbli, 
inklużi r-regoli dwar l-akkwist pubbliku u dawk dwar l-għajnuna mill-Istat, u 
mal-kundizzjonijiet għall-appoġġ tal-programm208. Għas-SCOs u l-mudell 
FNLTC, il-verifikazzjonijiet tal-ġestjoni huma esklużivament maħsuba biex 
jivverifikaw li l-kundizzjonijiet għar-rimborż mill-Kummissjoni ġew 
issodisfatti209. Jenħtieġ li l-awtoritajiet maniġerjali jkollhom ukoll data dwar 
is-sidien benefiċjarji tar-riċevituri tal-fondi210, u jippubblikaw il-lista tal-
operazzjonijiet magħżula, inklużi l-benefiċjarji211. 

— L-awtoritajiet tal-awditjar iridu jipprovdu lill-Kummissjoni b’rapport annwali 
ta’ kontroll u opinjoni tal-awditjar li tipprovdi aċċertament dwar il-legalità u r-
regolarità tan-nefqa ddikjarata, il-funzjonament effettiv tas-sistemi ta’ 
ġestjoni u kontroll u l-kompletezza, il-preċiżjoni u l-veraċità tal-kontijiet212. 

                                                      
207 L-Artkolu 63(1) tar-Regolament Finanzjarju. Il-Premessa 55 tar-RDK. 

208 L-Artikoli 74(1)(a) u 95(3) u l-Premessa 34 tar-RDK. 

209 L-Artikoli 94(3) u 95(3) tar-RDK. 

210 L-Artikolu 69(2) tar-RDK. 

211 L-Artikolu 49(3) tar-RDK. 

212 L-Artikolu 77(3) u l-Premessa 63 tar-RDK. 

https://eur-lex.europa.eu/legal-content/MT/TXT/PDF/?uri=CELEX:32018R1046&from=MT
https://eur-lex.europa.eu/legal-content/MT/TXT/PDF/?uri=CELEX:32021R1060&from=MT
https://eur-lex.europa.eu/legal-content/MT/TXT/PDF/?uri=CELEX:32021R1060&from=MT
https://eur-lex.europa.eu/legal-content/MT/TXT/PDF/?uri=CELEX:32021R1060&from=MT
https://eur-lex.europa.eu/legal-content/MT/TXT/PDF/?uri=CELEX:32021R1060&from=MT
https://eur-lex.europa.eu/legal-content/MT/TXT/PDF/?uri=CELEX:32021R1060&from=MT
https://eur-lex.europa.eu/legal-content/MT/TXT/PDF/?uri=CELEX:32021R1060&from=MT

92 L-aċċertament tal-Kummissjoni biex isir pagament jiġi prinċipalment permezz ta’ 
verifiki fuq ir-regolarità tan-nefqa ddikjarata mwettqa mill-awtoritajiet nazzjonali kif 
ukoll mill-awditi tas-sistemi mwettqa minnhom. Ir-Regolament huwa speċifiku wkoll 
dwar ix-xogħol tal-awditjar meħtieġ fil-livell tal-Istati Membri, inkluż l-istabbiliment ta’ 
rendikont tal-entrati ċar, mudelli, u skeda ta’ żmien tal-awditjar213. Il-Kummissjoni 
għandha rwol superviżorju u, permezz tax-xogħol tal-awditjar tagħha stess, taċċerta li 
s-sistemi stabbiliti mill-Istati Membri jiffunzjonaw b’mod effettiv u effiċjenti214. 

93 Preċedentement, aħna enfasizzajna dgħufijiet fix-xogħol tal-awtoritajiet tal-
awditjar fl-Istati Membri u fis-superviżjoni tiegħu mill-Kummissjoni215, li jaffettwaw 
sehem sinifikanti tal-pakketti ta’ aċċertament216. Reċentement, aħna osservajna wkoll 
ħtieġa għal kjarifikazzjoni ulterjuri tal-arranġamenti għall-għoti ta’ aċċertament lill-
Kummissjoni meta jiġi applikat il-mudell FNLTC217. 

Il-verifiki tal-RRF jiffukaw fuq l-ilħuq sodisfaċenti tal-istadji importanti u 
l-miri 

94 Il-qafas ta’ kontroll u awditjar għall-RRF jiffoka fuq l-ilħuq sodisfaċenti tal-istadji 
importanti u l-miri. Huwa jirrifletti wkoll ir-responsabbiltà tal-Istati Membri li jiżguraw li 
l-istrument jiġi implimentat f’konformità mar-regoli tal-UE u dawk nazzjonali (ara l-
Kaxxa 19). 

                                                      
213 L-Artikoli 70, u 77 sa 82 u l-Annessi XIII, XIX sa XXII tar-RDK. 

214 L-Artikolu 70(1) tar-RDK. 

215 Ir-Rapport Speċjali 26/2021: “Regolarità tal-infiq fil-politika ta’ Koeżjoni tal-UE: Il-
Kummissjoni tiddivulga, kull sena, livell ta’ żball stmat minimu li mhuwiex finali”, il-
paragrafi 26, 29, 39 u 84. Ir-Rapporti Annwali 2020, il-paragrafu 5.38. Ir-Rapporti 
Annwali 2019, il-paragrafu 5.39. 

216 Ir-Rapporti Annwali 2021, il-paragrafi 5.41-5.42.  

217 Ir-Rapport Speċjali 24/2021, il-paragrafu 128 u r-Rakkomandazzjoni 4. 

https://eur-lex.europa.eu/legal-content/MT/TXT/PDF/?uri=CELEX:32021R1060&from=MT
https://eur-lex.europa.eu/legal-content/MT/TXT/PDF/?uri=CELEX:32021R1060&from=MT
https://www.eca.europa.eu/Lists/ECADocuments/SR21_26/SR_LR-in-cohesion_MT.pdf
https://www.eca.europa.eu/Lists/ECADocuments/annualreports-2020/annualreports-2020_MT.pdf
https://www.eca.europa.eu/Lists/ECADocuments/annualreports-2019/annualreports-2019_MT.pdf
https://www.eca.europa.eu/Lists/ECADocuments/annualreports-2019/annualreports-2019_MT.pdf
https://www.eca.europa.eu/Lists/ECADocuments/annualreports-2021/annualreports-2021_MT.pdf
https://www.eca.europa.eu/Lists/ECADocuments/SR21_24/SR_Performance_incentivisation_MT.pdf

Kaxxa 19 

Il-qafas ta’ kontroll u awditjar taħt l-RRF fil-livell tal-Istati Membri 

— L-Istati Membri huma meħtieġa jistabbilixxu sistema ta’ kontroll intern biex 
jiżguraw li l-użu tal-fondi tal-RRF ikun konformi mad-dritt tal-UE u dak 
nazzjonali applikabbli. Huma jistgħu jużaw is-sistema ta’ ġestjoni tal-baġit 
nazzjonali tagħhom stess biex jagħmlu dan218. Iridu wkoll iżommu rendikont 
tad-data dwar ir-riċevituri finali tal-RRF u lista tal-miżuri ffinanzjati219, anki 
jekk din l-informazzjoni ma tkunx disponibbli għall-pubbliku. Din l-
informazzjoni tista’ tintalab għal skopijiet ta’ awditjar u kontroll mill-
Kummissjoni, l-OLAF, l-UPPE u l-QEA220. 

— L-awditjar huwa wkoll parti mir-responsabbiltajiet ta’ kontroll tal-Istati 
Membri. Fl-RRPs tagħhom, l-Istati Membri jridu jiddikjaraw liema korp 
nazzjonali huwa responsabbli għall-awditjar. Kull talba għall-pagament trid 
tkun akkumpanjata minn sommarju tal-awditi mwettqa, inklużi d-dgħufijiet u 
l-azzjonijiet korrettivi meħuda221. 

95 Fil-proċess ta’ approvazzjoni tal-RRP, il-Kummissjoni ivvalutat il-qafas ta’ kontroll 
u awditjar deskritt mill-Istati Membri fl-RRPs tagħhom222. Din il-valutazzjoni ma tkoprix 
ir-riskji assoċjati man-nuqqas ta’ konformità mar-regoli dwar l-akkwist pubbliku u dawk 
dwar l-għajnuna mill-Istat. Is-26 qafas kollha tal-RRPs li ġew adottati sa Ottubru 2022 
ġew ivvalutati bħala adegwati. F’19-il każ, il-Kummissjoni qablet mal-Istat Membru 
dwar stadji importanti speċifiċi biex jiġu rimedjati d-defiċjenzi identifikati qabel ma jsir 
l-ewwel żborż223, bl-esklużjoni tal-prefinanzjament. 

96 Il-Kummissjoni kienet ikkondividiet ukoll lista ta’ kontroll għall-awtovalutazzjoni 
dwar is-sistemi ta’ kontroll mal-Istati Membri f’Marzu 2021, qabel ma ġie ppreżentat 
kwalunkwe RRP. Madankollu, xi aspetti tal-metodoloġija tal-awditjar tal-Kummissjoni 
għall-RRF, bħar-rendikont tal-entrati u l-metodi tal-kampjunar, ġew iffinalizzati biss 
wara li ġew adottati l-RRPs. Il-Kummissjoni ffinalizzat il-metodoloġija tal-awditjar 

                                                      
218 L-Artikolu 22(1) tar-Regolament dwar l-RRF. 

219 L-Artikolu 22(2)(d) tar-Regolament dwar l-RRF. 

220 L-Artikolu 22(2)(e) tar-Regolament dwar l-RRF. 

221 L-Artikolu 22(2)(c)(ii) tar-Regolament dwar l-RRF. 

222 L-Artikolu 19(3)(j), l-Artikolu 24(3), il-Premessa 18 u l-Kriterju 2.10 fl-Anness V tar-
Regolament dwar l-RRF. 

223 SWD(2021) 12, il-Parti 1/2, p. 48. COM(2022) 75, p. 61. 

https://eur-lex.europa.eu/legal-content/MT/TXT/PDF/?uri=CELEX:32021R0241&from=MT
https://eur-lex.europa.eu/legal-content/MT/TXT/PDF/?uri=CELEX:32021R0241&from=MT
https://eur-lex.europa.eu/legal-content/MT/TXT/PDF/?uri=CELEX:32021R0241&from=MT
https://eur-lex.europa.eu/legal-content/MT/TXT/PDF/?uri=CELEX:32021R0241&from=MT
https://eur-lex.europa.eu/legal-content/MT/TXT/PDF/?uri=CELEX:32021R0241&from=MT
https://eur-lex.europa.eu/legal-content/MT/TXT/PDF/?uri=CELEX:52022DC0075&qid=1670920546769&from=MT

tagħha sa mhux aktar tard minn Diċembru 2021, wara li ġew ippreżentati l-ewwel 
talbiet għall-pagament. Jista’ jkun li dan ħoloq inċertezza rigward ir-responsabbiltajiet 
u l-ambitu tal-kontrolli u l-awditi, li min-naħa tiegħu jista’ jkun li wassal għal 
implimentazzjoni inkonsistenti fl-Istati Membri kollha. 

97 L-aċċertament tal-Kummissjoni għall-pagamenti ġej primarjament mill-verifiki fl-
uffiċċju mwettqa minnha fuq l-ilħuq sodisfaċenti tal-istadji importanti u l-miri għal kull 
pagament parzjali. Matul il-perjodu ta’ implimentazzjoni, il-Kummissjoni twettaq ukoll 
awditi tas-sistemi fir-rigward tas-sistema għall-ġbir tad-data ta’ monitoraġġ fl-Istati 
Membri. Dawn l-awditi jistgħu jitwettqu qabel jew wara li jsiru l-iżborżi. Barra minn 
hekk, il-Kummissjoni tista’ twettaq ukoll awditi ex post dwar ir-rappurtar tal-istadji 
importanti u l-miri fl-Istati Membri; dawn l-awditi jitwettqu biss wara li jkun sar l-
iżborż. Attwalment qed naħdmu fuq awditu dwar it-tfassil tal-qafas ta’ awditjar u 
kontroll tal-RRF. Qed nippjanaw li nippubblikaw ir-rapport tagħna fl-2023. 

Għad irid jiġi kkjarifikat il-metodu għall-applikazzjoni ta’ sospensjonijiet 
jew biex isiru pagamenti parzjali għan-nuqqas ta’ lħuq tal-istadji 
importanti u l-miri taħt l-RRF 

98 Fil-politika ta’ koeżjoni, kif irrappurtajna preċedentement, ma hemm l-ebda 
miżura preventiva jew korrezzjoni finanzjarja għal nuqqas ta’ kisba tar-riżultati224. Dan 
huwa wkoll il-każ għall-perjodu 2021-2027. Madankollu, il-Kummissjoni trid twettaq 
laqgħa annwali ta’ rieżami tal-prestazzjoni għal kull programm flimkien mal-Istat 
Membru biex jiġi mmonitorjat il-progress lejn l-istadji importanti u l-miri maqbula. Fejn 
ikun hemm devjazzjonijiet sinifikanti li jistgħu jaffettwaw l-implimentazzjoni tal-
programm, l-Istat Membru jrid jadotta miżuri ta’ rimedju u jinforma lill-Kummissjoni fi 
żmien tliet xhur225. 

                                                      
224 Ir-Rapport Speċjali 04/2017: “Nipproteġu l-baġit tal-UE minn infiq irregolari: Il-Kummissjoni 

għamlet użu dejjem akbar mill-miżuri preventivi u l-korrezzjonijiet finanzjarji fil-qasam tal-
Koeżjoni matul il-perjodu 2007-2013”, il-paragrafu 25. Ir-Rapport Speċjali Nru 36/2016: 
“Valutazzjoni tal-arranġamenti għall-għeluq tal-programmi tal-koeżjoni u tal-iżvilupp rurali 
għall-2007-2013”, il-paragrafu 48. 

225 L-Artikolu 41 tar-RDK. 

https://www.eca.europa.eu/Lists/ECADocuments/SR17_4/SR_Financial_Corrections_MT.pdf
https://www.eca.europa.eu/Lists/ECADocuments/SR16_36/SR_CLOSURE_2007_2013_MT.pdf
https://eur-lex.europa.eu/legal-content/MT/TXT/PDF/?uri=CELEX:32021R1060&from=MT

99 Dan huwa differenti għall-RRF fejn il-Kummissjoni trid tissospendi pagament sħiħ 
jew parti minnu jekk hija tqis li stadju importanti u mira partikolari jew aktar ma jkunux 
intlaħqu b’mod sodisfaċenti. Ladarba ssir tali sospensjoni, sakemm l-Istat Membru ma 
jirrimedjax is-sitwazzjoni fi żmien sitt xhur, il-Kummissjoni trid tnaqqas l-ammont tal-
appoġġ finanzjarju226. Madankollu, il-Kummissjoni għad trid tikkjarifika l-metodu biex 
jiġi ddeterminat is-sehem ta’ pagament li għandu jiġi sospiż jew imnaqqas minħabba n-
nuqqas ta’ lħuq tal-istadji importanti u l-miri, kif enfasizzajna wkoll fir-Rapport 
Annwali 2021 tagħna227. L-assenza ta’ metodu stabbilit b’mod ċar iġib miegħu r-riskju li 
l-pagamenti parzjali jistgħu ma jiġux applikati b’mod konsistenti għall-Istati Membri. 

Jeħtieġ li tiġi kkjarifikata aktar l-applikazzjoni tal-miżuri biex 
jiġu protetti l-interessi finanzjarji tal-UE għall-RRF 

Ir-ritenzjonijiet mill-pagamenti biex jiġi protett il-baġit tal-UE huma 
meħtieġa għall-fondi taħt il-politika ta’ koeżjoni 

100 Ir-ritenzjonijiet mill-pagamenti jipproteġu l-baġit tal-UE mill-konsegwenzi 
finanzjarji ta’ żbalji fid-dikjarazzjonijiet tal-ispejjeż tal-Istati Membri li hemm mnejn 
jinqabdu wara li jsir l-iżborż. Fil-politika ta’ koeżjoni, il-Kummissjoni tapplika tali 
ritenzjonijiet għal kull pagament interim. Għall-perjodu 2021-2027, il-perċentwal naqas 
għal 5 %228, meta mqabbel ma’ 10 % fil-perjodu preċedenti. Fil-passat irrakkomandajna 
reviżjoni leġiżlattiva biex tiżgura li l-pagament ritenut jiġi protett b’mod adegwat qabel 
ma jiġi rilaxxat229. 

101 Ma hemm l-ebda mekkaniżmu bħal dan fis-seħħ għall-RRF, billi l-Kummissjoni 
taqbel minn qabel dwar il-kundizzjonijiet għall-iżborż meta tinnegozja l-RRP, u tivvaluta 
biss jekk l-istadji importanti u l-miri rilevanti jkunux intlaħqu qabel ma jiġi awtorizzat il-
pagament.  

                                                      
226 L-Artikoli 24(6) u 24(8) tar-Regolament dwar l-RRF. 

227 Ir-Rapporti Annwali 2021, il-paragrafu 10.28 u r-Rakkomandazzjoni 10.2. 

228 L-Artikolu 93(2) tar-RDK. L-Artikolu 130(1) tar-RDK 2014-2020. 

229 Ir-Rapport Speċjali 26/2021, il-paragrafu 77 u r-Rakkomandazzjoni 1. 

https://eur-lex.europa.eu/legal-content/MT/TXT/PDF/?uri=CELEX:32021R0241&from=MT
https://www.eca.europa.eu/Lists/ECADocuments/annualreports-2021/annualreports-2021_MT.pdf
https://eur-lex.europa.eu/legal-content/MT/TXT/PDF/?uri=CELEX:32021R1060&from=MT
https://eur-lex.europa.eu/legal-content/MT/TXT/PDF/?uri=CELEX:32013R1303&from=MT
https://www.eca.europa.eu/Lists/ECADocuments/SR21_26/SR_LR-in-cohesion_MT.pdf

Għall-fondi taħt il-politika ta’ koeżjoni, il-Kummissjoni tista’ tapplika 
sospensjonijiet tal-pagamenti u korrezzjonijiet finanzjarji biex tipproteġi 
l-interessi finanzjarji tal-UE 

102 Il-miżuri għall-protezzjoni tal-baġit tal-UE għandhom l-għan li jiżguraw li jiġi 
ffinanzjat biss l-infiq regolari. Primarjament, hija r-responsabbiltà tal-Istati Membri li 
jaqbdu, jikkoreġu u jipprevienu l-irregolaritajiet230. Jekk dan ma jsirx b’mod adegwat, il-
Kummissjoni tista’ tuża sensiela ta’ miżuri addizzjonali biex tipproteġi l-baġit tal-UE. 

103 Għall-fondi taħt il-politika ta’ koeżjoni, il-Kummissjoni tista’ tissospendi l-
pagamenti sakemm l-Istati Membri jkunu ħadu l-azzjonijiet korrettivi meħtieġa u, jekk 
ikun meħtieġ, timponi korrezzjonijiet finanzjarji (ara l-Kaxxa 20). 

Kaxxa 20 

L-użu ta’ korrezzjonijiet finanzjarji u sospensjonijiet biex jiġi protett 
il-baġit tal-UE taħt il-politika ta’ koeżjoni 

Taħt il-politika ta’ koeżjoni, il-korrezzjonijiet finanzjarji jiġu imposti meta 
irregolarità tkun ġiet iddikjarata jew aċċettata mill-Istat Membru. Il-Kummissjoni 
tista’ timponihom fil-każ ta’ defiċjenzi serji fis-sistemi ta’ ġestjoni u kontroll tal-
Istat Membru li jkunu wasslu għal żbalji sistemiċi jew għal irregolaritajiet 
individwali231. Skont is-serjetà tad-defiċjenzi, il-Kummissjoni tista’ timponi 
korrezzjoni b’rata fissa ta’ 5 %, 10 %, 25 % jew saħansitra 100 %232. Madankollu, 
dan mhux neċessarjament iwassal għal tnaqqis tal-ammont ta’ appoġġ magħmul 
disponibbli għal programm, billi nefqa regolari oħra tista’ tintalab għal miżuri 
oħra233. Jekk dan iseħħx fil-prattika, madankollu, jiddependi mill-kapaċità tal-Istati 
Membri li jiddikjaraw nefqa addizzjonali. L-awtorità kompetenti fl-Istat Membru 
trid tirkupra kwalunkwe ammont irregolari mħallas lill-benefiċjarji234. 

Il-korrezzjonijiet finanzjarji netti fil-politika ta’ koeżjoni jintużaw meta irregolarità 
ma tkunx ġiet ikkoreġuta b’mod adegwat mill-Istat Membru. Korrezzjoni 

                                                      
230 L-Artikolu 103 tar-RDK.  

231 L-Artikolu 104(1) tar-RDK. 

232 L-Artikolu 104(1) u l-Anness XXV tar-RDK. 

233 L-Artikolu 104(4) tar-RDK. 

234 L-Artikolu 69 tar-RDK. 

https://eur-lex.europa.eu/legal-content/MT/TXT/PDF/?uri=CELEX:32021R1060&from=MT
https://eur-lex.europa.eu/legal-content/MT/TXT/PDF/?uri=CELEX:32021R1060&from=MT
https://eur-lex.europa.eu/legal-content/MT/TXT/PDF/?uri=CELEX:32021R1060&from=MT
https://eur-lex.europa.eu/legal-content/MT/TXT/PDF/?uri=CELEX:32021R1060&from=MT
https://eur-lex.europa.eu/legal-content/MT/TXT/PDF/?uri=CELEX:32021R1060&from=MT

finanzjarja netta biss timplika t-telf ta’ appoġġ finanzjarju għall-Istat Membru mill-
baġit tal-UE235. 

Fl-aħħar nett, il-Kummissjoni tista’ tapplika wkoll interruzzjonijiet u sospensjonijiet 
tal-pagamenti bħala miżuri preventivi236. Dawn jirriżultaw f’differiment tal-
pagamenti mill-baġit tal-UE, u jqiegħdu pressjoni addizzjonali fuq l-Istati Membri 
biex jieħdu l-azzjoni korrettiva meħtieġa237. 

104 Fil-passat, għall-fondi taħt il-politika ta’ koeżjoni, aħna osservajna li l-
Kummissjoni għamlet użu dejjem akbar minn miżuri preventivi u korrezzjonijiet 
finanzjarji fil-perjodu 2007-2013. Osservajna wkoll li d-dispożizzjonijiet regolatorji tal-
perjodu 2014-2020 żiedu sinifikattivament il-kapaċità tal-Kummissjoni li tipproteġi l-
baġit al-UE minn nefqa irregolari238. Sal-2021, kif irrappurtajna, il-Kummissjoni kienet 
għadha ma imponiet l-ebda korrezzjoni finanzjarja netta fuq l-Istati Membri għall-
perjodu 2014-2020239. 

Għall-RRF, il-Kummissjoni tiddependi aktar fuq l-effettività tas-sistemi 
nazzjonali biex jipproteġu l-interessi finanzjarji tal-UE 

105 Għall-RRF, il-Kummissjoni għandha wkoll is-setgħa li tnaqqas b’mod 
proporzjonat l-appoġġ finanzjarju allokat lill-Istati Membri u li tirkupra kwalunkwe 
ammont dovut jew li titlob ħlas lura bikri tas-self. Il-Kummissjoni tista’ tagħmel dan 
għal irregolaritajiet serji relatati ma’ frodi, korruzzjoni, kunflitt ta’ interess jew ksur 
serju tal-obbligi, kif ukoll każijiet ta’ informazzjoni skorretta rigward l-ilħuq tal-istadji 
importanti u l-miri li qed tiġi pprovduta mill-Istati Membri240.  

                                                      
235 L-Artikoli 104(1) u 104(4) tar-RDK. 

236 L-Artikoli 96 u 97 tar-RDK. 

237 Ir-Rapport Speċjali 04/2017, il-paragrafi 14-17 u l-Kaxxa 1. 

238 Ir-Rapport Speċjali 04/2017, il-paragrafi 141-143 u 149. 

239 Ir-Rapporti Annwali 2021, il-paragrafu 1.44. Ir-Rapporti Annwali 2020, il-paragrafu 1.43. 

240 L-Artikolu 22(5) tar-Regolament dwar l-RRF. 

https://eur-lex.europa.eu/legal-content/MT/TXT/PDF/?uri=CELEX:32021R1060&from=MT
https://eur-lex.europa.eu/legal-content/MT/TXT/PDF/?uri=CELEX:32021R1060&from=MT
https://www.eca.europa.eu/Lists/ECADocuments/SR17_4/SR_Financial_Corrections_MT.pdf
https://www.eca.europa.eu/Lists/ECADocuments/SR17_4/SR_Financial_Corrections_MT.pdf
https://www.eca.europa.eu/Lists/ECADocuments/annualreports-2021/annualreports-2021_MT.pdf
https://www.eca.europa.eu/Lists/ECADocuments/annualreports-2020/annualreports-2020_MT.pdf
https://eur-lex.europa.eu/legal-content/MT/TXT/PDF/?uri=CELEX:32021R0241&from=MT

106 Biex tirkupra s-self jew titlob ħlas lura bikri tiegħu, il-Kummissjoni trid 
tistabbilixxi li seħħew irregolaritajiet jew ksur serju tal-obbligi. Jekk defiċjenza fis-
sistema ta’ kontroll ta’ Stat Membru għall-RRF twassal għal ksur serju tal-ftehim ta’ 
finanzjament, il-Kummissjoni tista’ tnaqqas l-appoġġ finanzjarju mogħti mill-UE u 
tirkupra 5 %, 10 %, 25 % jew saħansitra 100 % tal-kontribuzzjoni finanzjarja mhux 
allokata lill-Istat Membru jew, f’każ ta’ self, titlob ħlas lura bikri241. Madankollu, għall-
kuntrarju tal-fondi taħt il-politika ta’ koeżjoni, ma hemm l-ebda qafas ta’ kontroll 
komuni billi l-Istati Membri jużaw is-sistemi nazzjonali tagħhom għall-implimentazzjoni 
tal-RRF. Fl-assenza ta’ kriterji u gwida ulterjuri dwar l-applikazzjoni tal-irkupri mill-
Kummissjoni, għad hemm riskju li dawn ir-rati fissi jistgħu ma jiġux applikati b’mod 
konsistenti għall-Istati Membri. 

107 Irrispettivament mill-mod ta’ ġestjoni, il-Kummissjoni hija fl-aħħar mill-aħħar 
responsabbli għall-implimentazzjoni tal-baġit tal-UE242. B’mod partikolari, il-
Kummissjoni trid tiżgura li l-interessi finanzjarji tal-UE jiġu protetti b’mod effettiv; biex 
tagħmel dan, hija trid tikseb aċċertament suffiċjenti mill-Istati Membri li huma 
jimplimentaw l-RRF f’konformità mad-dritt tal-UE u dak nazzjonali. Meta mqabbel mal-
fondi taħt il-politika ta’ koeżjoni, hija tiddependi wkoll sa grad ogħla fuq l-effettività 
tas-sistemi nazzjonali biex jipprevienu, jaqbdu u jikkoreġu l-irregolaritajiet u l-
informazzjoni f’waqtha dwarhom irrappurtata mill-Istati Membri. Minkejja dan, il-
Kummissjoni tqis li hija tista’ tawtorizza l-iżborżi dment li jintlaħqu l-istadji importanti u 
l-miri243, anki jekk tista’ tkun konxja ta’ irregolaritajiet fl-użu tal-fondi li jkunu nqabdu 
fil-livell tal-Istati Membri.  

                                                      
241 L-Artikolu 22(5) tar-Regolament dwar l-RRF. L-Artikolu 19 tal-ftehimiet ta’ finanzjament. 

242 Ir-Rapporti Annwali 2021, il-paragrafu 1.33. 

243 L-Artikolu 24 tar-Regolament dwar l-RRF. 

https://eur-lex.europa.eu/legal-content/MT/TXT/PDF/?uri=CELEX:32021R0241&from=MT
https://www.eca.europa.eu/Lists/ECADocuments/annualreports-2021/annualreports-2021_MT.pdf
https://eur-lex.europa.eu/legal-content/MT/TXT/PDF/?uri=CELEX:32021R0241&from=MT

L-Istati Membri jistgħu jużaw sistemi differenti biex jirrappurtaw
irregolaritajiet li jkunu nqabdu għall-fondi taħt il-politika ta’ koeżjoni u
għall-RRF

108 Il-protezzjoni tal-interessi finanzjarji tal-UE tinvolvi wkoll miżuri meħuda biex
tiġi miġġielda kwalunkwe attività illegali li tista’ taffettwa l-baġit tal-UE244. Dan jirrikjedi 
li jkun hemm fis-seħħ sistema biex jiġu miġġielda l-frodi, il-korruzzjoni u l-kunflitti ta’ 
interess fil-livell tal-Istati Membri, u jinvolvi t-twettiq ta’ verifiki mill-Kummissjoni kif 
stabbilit fl-istrateġija tal-awditjar tal-RRF.  

109 Għall-fondi taħt il-politika ta’ koeżjoni, l-Istati Membri jridu jirrappurtaw l-
irregolaritajiet li jaqbdu fis-Sistema ta’ Ġestjoni tal-Irregolaritajiet (IMS) tal-
Kummissjoni245, u n-nefqa li tkun qed tiġi eżaminata tiġi eskluża mill-kontijiet246. L-
informazzjoni meħtieġa tinkludi l-identità tal-benefiċjarji involuti. Għall-RRF, l-Istati 
Membri mhumiex legalment obbligati li jirrappurtaw irregolaritajiet fl-IMS, iżda jistgħu 
jagħmlu dan fuq bażi volontarja. Minflok, l-Istati Membri kollha jridu jirrappurtaw 
każijiet ta’ frodi suspettata fid-dikjarazzjoni ta’ ġestjoni tagħhom li takkumpanja t-talba 
għall-pagament. 

Il-potenzjal għall-użu ta’ għodod integrati għall-estrazzjoni ta’ data u 
għall-kejl tar-riskju għadu mhuwiex sfruttat bis-sħiħ mill-politika ta’ 
koeżjoni u mill-RRF 

110 Kważi 10 snin ilu, il-Kummissjoni ħolqot “Arachne”, li hija għodda unika għall-
estrazzjoni ta’ data u għall-kejl tar-riskju, biex jittellgħu dettalji tal-operaturi ekonomiċi 
riskjużi247. Il-Kummissjoni rrakkomandat li l-Istati Membri jużaw Arachne b’rabta maż-
żewġ strumenti. Madankollu, l-utilità tagħha tiddependi fuq id-data li tittella’ mill-Istati 
Membri, u sa issa mhux kollha kemm huma jużawha248. Sa issa, 19-il Stat Membru 
ħadu l-impenn li jużaw Arachne għall-RRF. Sa Ottubru 2022, ma kienx għadu ċar kemm-

244 L-Artikolu 325 tat-TFUE. 

245 L-Artikolu 69(12) tar-RDK. 

246 L-Artikolu 98(6) u l-Anness XVIII tar-RDK. 

247 L-Artikolu 22(4) tar-Regolament dwar l-RRF u l-Premessa 72 tar-RDK. 

248 Ir-Rapport Annwali tal-Attività 2020 – id-Direttorat Ġenerali għall-Politika Reġjonali u 
Urbana, p. 55. Ir-Rapport Speċjali 01/2019: “Il-ġlieda kontra l-frodi fl-infiq tal-UE: jeħtieġ 
li tittieħed azzjoni”, il-paragrafu 86. 

https://eur-lex.europa.eu/legal-content/MT/TXT/PDF/?uri=CELEX:12012E/TXT&from=EN&_sm_au_=iVVt2q5fMLSRsvWFVkFHNKt0jRsMJ
https://eur-lex.europa.eu/legal-content/MT/TXT/PDF/?uri=CELEX:32021R1060&from=MT
https://eur-lex.europa.eu/legal-content/MT/TXT/PDF/?uri=CELEX:32021R1060&from=MT
https://eur-lex.europa.eu/legal-content/MT/TXT/PDF/?uri=CELEX:32021R1060&from=MT
https://ec.europa.eu/info/sites/default/files/annual-activity-report-2020-regional-and-urban-policy_en_0.pdf
https://ec.europa.eu/info/sites/default/files/annual-activity-report-2020-regional-and-urban-policy_en_0.pdf
https://www.eca.europa.eu/Lists/ECADocuments/SR19_01/SR_FRAUD_RISKS_MT.pdf

il Stat Membru kien ħa l-impenn li jużaha għall-programmi tal-politika ta’ 
koeżjoni 2021-2027. 

111 Fil-passat, aħna enfasizzajna l-potenzjal ta’ Arachne bħala għodda effettiva
għall-prevenzjoni tal-frodi249. Madankollu, reċentement sibna li l-utilità ta’ Arachne 
kienet limitata mill-kamp ta’ applikazzjoni ristrett tagħha fil-kuntest tal-ġestjoni 
kondiviża250. Pereżempju l-IMS mhijiex marbuta ma’ Arachne. Ir-reviżjoni tar-
Regolament Finanzjarju se tipprovdi opportunità biex l-użu ta’ għodod integrati għall-
estrazzjoni ta’ data u għall-kejl tar-riskju jsir obbligatorju għall-metodi kollha ta’ 
implimentazzjoni tal-baġit tal-UE fil-perjodu ta’ wara l-2027. 

249 Ir-Rapport Speċjali 01/2019, il-paragrafi 85-88 u r-Rakkomandazzjoni 3.3. Ir-Rapport 
Speċjali 10/2015: “L-isforzi biex jiġu indirizzati l-problemi relatati mal-akkwist pubbliku fin-
nefqa tal-UE għall-Koeżjoni għandhom jiġu intensifikati”, il-paragrafi 90-94 u r-
Rakkomandazzjoni 6. 

250 Ir-Rapport Speċjali 11/2022: “Protezzjoni tal-baġit tal-UE – Jeħtieġ li jsir użu aħjar mill-
blacklisting”, il-paragrafu 85. 

https://www.eca.europa.eu/Lists/ECADocuments/SR19_01/SR_FRAUD_RISKS_MT.pdf
https://www.eca.europa.eu/mt/Pages/DocItem.aspx?did=32488
https://www.eca.europa.eu/mt/Pages/DocItem.aspx?did=32488
https://www.eca.europa.eu/Lists/ECADocuments/SR22_11/SR_Blacklisting_economic_operators_MT.pdf

Kummenti finali 
112 Ir-rapport analitiku tagħna juri li l-Faċilità għall-Irkupru u r-Reżiljenza (RRF) u l-
fondi taħt il-politika ta’ koeżjoni għandhom similaritajiet konsiderevoli. Fl-istess ħin, iż-
żewġ strumenti huma differenti f’ħafna aspetti minħabba l-iskopijiet differenti 
tagħhom. Il-politika ta’ koeżjoni hija l-politika prinċipali ta’ investiment ta’ terminu twil 
tal-UE biex tippromwovi l-iżvilupp ekonomiku, soċjali u territorjali tal-Istati Membri u r-
reġjuni, u l-RRF hija għodda temporanja ta’ rispons għall-kriżijiet biex jittaffa l-impatt 
tal-pandemija tal-COVID-19 fuq l-ekonomiji tal-Istati Membri u biex tissaħħaħ ir-
reżiljenza tal-UE u tal-Istati Membri tagħha għal xokkijiet futuri. 

113 Kemm il-fondi taħt il-politika ta’ koeżjoni 2021-2027 kif ukoll l-RRF għadhom fl-
istadji bikrija tal-implimentazzjoni tagħhom. It-tnedija tal-RRF b’mod simultanju mal-
fondi taħt il-politika ta’ koeżjoni se tipprovdi fehim approfondit addizzjonali dwar kif 
id-differenzi fil-qafas regolatorju jaffettwaw l-implimentazzjoni u r-riżultati.  

Dan ir-rapport analitiku ġie adottat mill-Qorti tal-Awdituri fil-Lussemburgu, fil-laqgħa 
tagħha tat-8 ta’ Diċembru 2022. 

 Għall-Qorti tal-Awdituri 

 

 Tony Murphy 
 Il-President 

Annessi 

Anness I – Rapporti preċedenti tal-QEA 

Rapporti speċjali 
— Ir-Rapport Speċjali 10/2015: “L-isforzi biex jiġu indirizzati l-problemi relatati mal-

akkwist pubbliku fin-nefqa tal-UE għall-Koeżjoni għandhom jiġu intensifikati” 

— Ir-Rapport Speċjali 36/2016: “Valutazzjoni tal-arranġamenti għall-għeluq tal-
programmi tal-koeżjoni u tal-iżvilupp rurali għall-2007-2013” 

— Ir-Rapport Speċjali 02/2017: “In-negozjar, li sar mill-Kummissjoni, tal-Ftehimiet ta’ 
Sħubija 2014-2020 u l-programmi fil-qasam tal-Koeżjoni, għall-perjodu 2014-2020: 
l-infiq qed ikun aktar immirat fuq il-prijoritajiet ta’ Ewropa 2000, iżda l-
arranġamenti għall-kejl tal-prestazzjoni qed ikunu dejjem aktar kumplessi” 

— Ir-Rapport Speċjali 04/2017: “Nipproteġu l-baġit tal-UE minn infiq irregolari: Il-
Kummissjoni għamlet użu dejjem akbar mill-miżuri preventivi u l-korrezzjonijiet 
finanzjarji fil-qasam tal-Koeżjoni matul il-perjodu 2007-2013” 

— Ir-Rapport Speċjali 17/2018: “L-azzjonijiet tal-Kummissjoni u tal-Istati Membri fl-
aħħar snin tal-programmi għall-perjodu 2007-2013 indirizzaw l-assorbiment baxx 
iżda ma kinux iffukati biżżejjed fuq ir-riżultati” 

— Ir-Rapport Speċjali 01/2019: “Il-ġlieda kontra l-frodi fl-infiq tal-UE: jeħtieġ li 
tittieħed azzjoni” 

— Ir-Rapport Speċjali 07/2020: “Implimentazzjoni tal-Politika ta’ Koeżjoni: l-ispejjeż 
huma komparattivament baxxi, iżda ma hemmx informazzjoni suffiċjenti biex jiġi 
vvalutat l-iffrankar li jirriżulta mis-simplifikazzjoni” 

— Ir-Rapport Speċjali 10/2020: “Infrastrutturi tat-trasport fl-UE: tinħtieġ aktar 
rapidità fl-implimentazzjoni ta’ megaproġetti biex l-effetti tan-network jitwasslu 
fil-ħin” 

— Ir-Rapport Speċjali 16/2020: “Is-Semestru Ewropew – ir-Rakkomandazzjonijiet 
Speċifiċi għall-Pajjiżi jindirizzaw problemi importanti iżda jeħtieġu 
implimentazzjoni aħjar” 

— Ir-Rapport Speċjali 14/2021: “Kooperazzjoni Interreg: Il-potenzjal tar-reġjuni 
transfruntieri tal-Unjoni Ewropea għadu ma ġiex sfruttat bis-sħiħ” 

https://www.eca.europa.eu/mt/Pages/DocItem.aspx?did=32488
https://www.eca.europa.eu/Lists/ECADocuments/SR16_36/SR_CLOSURE_2007_2013_MT.pdf
https://www.eca.europa.eu/Lists/ECADocuments/SR17_2/SR_PARTNERSHIP_AGREEMENT_MT.pdf
https://www.eca.europa.eu/Lists/ECADocuments/SR17_4/SR_Financial_Corrections_MT.pdf
https://www.eca.europa.eu/Lists/ECADocuments/SR18_17/SR_ABSORPTION_MT.pdf
https://www.eca.europa.eu/Lists/ECADocuments/SR19_01/SR_FRAUD_RISKS_MT.pdf
https://www.eca.europa.eu/Lists/ECADocuments/SR20_07/SR_ESI_Funds_MT.pdf
https://www.eca.europa.eu/Lists/ECADocuments/SR20_10/SR_Transport_Flagship_Infrastructures_MT.pdf
https://www.eca.europa.eu/Lists/ECADocuments/SR20_16/SR_european-semester-2_MT.pdf
https://www.eca.europa.eu/Lists/ECADocuments/SR21_14/SR_cross-border_MT.pdf

— Ir-Rapport Speċjali 24/2021: “Finanzjament ibbażat fuq il- prestazzjoni fil-politika 
ta’ Koeżjoni: ambizzjonijiet siewja, iżda kien għad hemm ostakli fil-perjodu 2014-
2020” 

— Ir-Rapport Speċjali 26/2021: “Regolarità tal-infiq fil-politika ta’ Koeżjoni tal-UE: Il-
Kummissjoni tiddivulga, kull sena, livell ta’ żball stmat minimu li mhuwiex finali” 

— Ir-Rapport Speċjali 11/2022: “Protezzjoni tal-baġit tal-UE – Jeħtieġ li jsir użu aħjar 
mill-blacklisting” 

— Ir-Rapport Speċjali 21/2022: “Il-valutazzjoni mill-Kummissjoni tal-pjanijiet 
nazzjonali għall-irkupru u r-reżiljenza: inġenerali xierqa iżda fadal riskji fl-
implimentazzjoni” 

Rapporti analitiċi u dokumenti informattivi u analitiċi 
— Id-Dokument Informattiv u Analitiku 2018: “Future of EU finances: reforming how 

the EU budget operates”, Frar 2018. 

— Id-Dokument Informattiv u Analitiku 2018: “Simplifikazzjoni fit-twettiq tal-Politika 
ta’ Koeżjoni wara l-2020”, Mejju 2018. 

— L-Analiżi Rapida dwar Każ Speċifiku 2019: “Allokazzjoni tal-finanzjament taħt il-
politika ta’ Koeżjoni lill-Istati Membri għall-perjodu 2021-2027”, Marzu 2019. 

— L-Analiżi Rapida dwar Każ Speċifiku 2019: “Impenji pendenti fil-baġit tal-UE – 
Ħarsa aktar mill-qrib”, April 2019. 

— Id-Dokument Informattiv u Analitiku 2019: “Prestazzjoni fil-qasam tal-Koeżjoni”, 
Ġunju 2019. 

— Ir-Rapport Analitiku 05/2021: “Il-qafas tal-UE għal proġetti kbar ta’ infrastruttura 
tat-trasport: tqabbil internazzjonali” 

Rapporti annwali 
— Ir-Rapport Annwali 2016, il-Kapitolu 2 

— Ir-Rapport Annwali 2019, il-Kapitolu 5 

— Ir-Rapporti Annwali 2020, il-Kapitolu 2 

— Ir-Rapporti Annwali 2021, il-Kapitoli 1, 2 u 10. 

https://www.eca.europa.eu/Lists/ECADocuments/SR21_24/SR_Performance_incentivisation_MT.pdf
https://www.eca.europa.eu/Lists/ECADocuments/SR21_26/SR_LR-in-cohesion_MT.pdf
https://www.eca.europa.eu/Lists/ECADocuments/SR22_11/SR_Blacklisting_economic_operators_MT.pdf
https://www.eca.europa.eu/Lists/ECADocuments/SR22_21/SR_NRRPs_MT.pdf
https://www.eca.europa.eu/Lists/ECADocuments/Briefing_paper_MFF/Briefing_paper_MFF_EN.pdf
https://www.eca.europa.eu/Lists/ECADocuments/BRP_Cohesion_simplification/Briefing_paper_Cohesion_simplification_MT.pdf
https://www.eca.europa.eu/Lists/ECADocuments/RCR_COHESION/RCR_COHESION_MT.pdf
https://www.eca.europa.eu/Lists/ECADocuments/RCR_RAL/RCR_RAL_MT.pdf
https://www.eca.europa.eu/Lists/ECADocuments/BRP_Performance_orientation_in_Cohesion/BRP_Performance_orientation_in_Cohesion_MT.pdf
https://www.eca.europa.eu/Lists/ECADocuments/RW21_05/RW_Transport_flagships_MT.pdf
https://www.eca.europa.eu/Lists/ECADocuments/annualreports-2016/annualreports-2016-MT.pdf
https://www.eca.europa.eu/Lists/ECADocuments/annualreports-2019/annualreports-2019_MT.pdf
https://www.eca.europa.eu/Lists/ECADocuments/annualreports-2020/annualreports-2020_MT.pdf
https://www.eca.europa.eu/Lists/ECADocuments/annualreports-2021/annualreports-2021_MT.pdf

Opinjonijiet 
— L-Opinjoni Nru 06/2020 dwar il-Proposta għal Regolament tal-Parlament Ewropew 

u tal-Kunsill li jistabbilixxi Faċilità għall-Irkupru u r-Reżiljenza

— L-Opinjoni Nru 04/2022 dwar il-Proposta għal Regolament tal-Parlament u tal-
Kunsill li jemenda r-Regolament (UE) 2021/241 fir-rigward tal-kapitoli tar-
REPowerEU fil-pjanijiet għall-irkupru u r-reżiljenza u li jemenda r-Regolament 
(UE) 2021/1060, ir-Regolament (UE) 2021/2115, id-Direttiva 2003/87/KE u d-
Deċiżjoni (UE) 2015/1814 [2022/0164 (COD)] 

https://www.eca.europa.eu/Lists/ECADocuments/OP20_06/OP20_06_MT.pdf
https://www.eca.europa.eu/Lists/ECADocuments/OP22_04/OP_REPowerEU_MT.pdf

  FONDI TAĦT IL-POLITIKA TA’ 
KOEŻJONI 2021-2027 

GĦOTJIET TAĦT L-RRF* SELF ATTIVAT 
TAĦT L-RRF 

 Fondi taħt  
il-Politika  

ta’ Koeżjoni  
2021-2027, 

għotjiet taħt 
l-RRF 

(allokazzjoni 
finali) u self 
attivat taħt  

l-RRF 

  Allokazzjoni Proviżorja sat-30.6.2022  Allokazzjoni Finali fit-30.6.2022   

  

FEŻR FSE+ FK KTE TOTAL 

 

70 % tal-
ammont 

disponibbli 

30 % tal-
ammont 

disponibbli 
TOTAL  

70 % tal-
ammont 

disponibbli 

30 % tal-
ammont 

disponibbli 
TOTAL    

 Ir-Rumanija 17.1 8.2 3.5 0.4 29.2  10.2 4.0 14.2  10.2 1.9 12.1  14.9  56.2 
 Is-Slovenja 1.5 0.7 0.7 0.1 3.1  1.3 0.5 1.8  1.3 0.2 1.5  0.7  5.2 

 Is-Slovakkja 8.1 2.4 1.6 0.2 12.4  4.6 1.7 6.3  4.6 1.4 6.0    18.3 
 Il-Finlandja  0.9 0.6  0.2 1.7  1.7 0.4 2.1  1.7 0.2 1.9    3.6 
 L-Iżvezja 0.8 0.7  0.4 1.9  2.9 0.4 3.3  2.9 0.3 3.2    5.2 

 Assistenza 
Teknika 0.8 0.3 0.1 0.0 1.3            1.2 

 Kooperazzjoni 
Tranżnazzjonali 

 0.2   0.2            0.2 

 Innovazzjoni 
Interreġjonali 

0.6    0.6            0.6 

 Inizjattiva 
Urbana 
Ewropea 

0.6    0.6            0.6 

 Kooperazzjoni 
Interreġjonali 

   0.6 0.6            0.6 

 TOTAL GĦALL-
UE 

217 98 37 9 361  234 104 338  234 104 338  165  864 

* Nota għall-għotjiet taħt l-RRF: skont l-Artikolu 11 tar-Regolament dwar l-RRF, il-kalkolu tal-kontribuzzjoni finanzjarja massima għat-30 % tal-ammont tal-għotja allokat 
għal kull Stat Membru ġie aġġornat fit-30 ta’ Ġunju 2022. Dan sar biex tittieħed inkunsiderazzjoni d-data l-aktar reċenti dwar il-PDG għall-2020 u l-2021. 

Sors: i l-QEA, ibbażat fuq data pprovduta mill-Kummissjoni, l-Anness IV tar-Regolament dwar l-RRF u n-nota tal-Kummissjoni l ill-Kunsill u l-Parlament intitolata “RRF: update 
of the RRF maximum financial contribution”, tat-30.6.2022. L-ammonti huma ttondjati għal skopijiet ta’ preżentazzjoni. 



Akronimi u abbrevjazzjonijiet 
CID: Deċiżjoni ta’ Implimentazzjoni tal-Kunsill 

CRII: Inizjattiva ta’ Investiment fir-Rispons għall-Coronavirus 

CSR: Rakkomandazzjonijiet Speċifiċi għall-Pajjiżi 

DĠ ECFIN: Id-Direttorat Ġenerali għall-Affarijiet Ekonomiċi u Finanzjarji 

DĠ EMPL: Id-Direttorat Ġenerali għall-Impjiegi, l-Affarijiet Soċjali u l-Inklużjoni 

DĠ REGIO: Id-Direttorat Ġenerali għall-Politika Reġjonali u Urbana 

FEŻR: Il-Fond Ewropew għall-Iżvilupp Reġjonali 

FK: Il-Fond ta’ Koeżjoni 

FNE: Il-Faċilità Nikkollegaw l-Ewropa 

FNLTC: Mudell ta’ Finanzjament Mhux Marbut mal-Ispejjeż 

FSE+: Il-Fond Soċjali Ewropew+ 

ING: Introjtu Nazzjonali Gross 

KTE: Kooperazzjoni Territorjali Ewropea 

NGEU: NextGenerationEU 

OECD: L-Organizzazzjoni għall-Kooperazzjoni u l-Iżvilupp Ekonomiċi 

PDG: Prodott Domestiku Gross 

QFP: Qafas Finanzjarju Pluriennali 

RDK: Ir-Regolament dwar Dispożizzjonijiet Komuni 

RRF: Il-Faċilità għall-Irkupru u r-Reżiljenza 

RRPs: Pjanijiet għall-Irkupru u r-Reżiljenza 

SCOs: Għażliet ta’ spejjeż simplifikati 

TFUE: It-Trattat dwar il-Funzjonament tal-Unjoni Ewropea 

Glossarju 
Ftehim ta’ sħubija: Ftehim bejn il-Kummissjoni u Stat Membru jew pajjiż(i) terz(i) fil-
kuntest ta’ programm ta’ nfiq tal-UE, fejn jiġu stabbiliti pereżempju, il-pjanijiet 
strateġiċi, il-prijoritajiet ta’ investiment jew inkella t-termini ta’ kummerċ jew il-
provvediment ta’ għajnuna għall-iżvilupp. 

La tagħmilx ħsara sinifikanti: Prinċipju li l-miżuri ta’ investiment jenħtieġ li ma 
jkollhomx impatt ambjentali detrimentali kbir. 

Mira: Għall-politika ta’ koeżjoni, il-valur finali maqbul minn qabel li għandu jinkiseb fir-
rigward ta’ indikatur li jintuża taħt objettiv speċifiku. Għall-RRF, kejl kwantitattiv tal-
progress li sar lejn il-kisba ta’ riforma jew investiment. 

Pilastru Ewropew tad-Drittijiet Soċjali: Qafas għat-twassil ta’ drittijiet soċjali ġodda u 
aktar effettivi għaċ-ċittadini tal-UE. 

Qafas finanzjarju pluriennali: Il-pjan ta’ nfiq tal-UE li jistabbilixxi prijoritajiet (ibbażati 
fuq l-objettivi ta’ politika) u limiti massimi, ġeneralment għal perjodu ta’ seba’ snin. 
Huwa jipprovdi l-istruttura li fi ħdanha jiġu stabbiliti l-baġits annwali tal-UE, u jillimita l-
infiq għal kull kategorija tan-nefqa. 

Rakkomandazzjonijiet speċifiċi għall-pajjiżi: Gwida annwali li l-Kummissjoni toħroġ, 
bħala parti mis-Semestru Ewropew, lill-Istati Membri individwali dwar il-politiki 
makroekonomiċi, baġitarji u strutturali tagħhom. 

Riżerva unika ta’ proġett L-għadd ta’ proġetti li Stat Membru biħsiebu/jista’ 
jimplimenta, li huma fil-proċess ta’ “maturazzjoni” bl-istudji meħtieġa għall-
implimentazzjoni tagħhom. 

Semestru Ewropew: Ċiklu annwali li jipprovdi qafas għall-koordinazzjoni tal-politiki 
ekonomiċi tal-Istati Membri tal-UE u għall-monitoraġġ tal-progress. 

Stadju importanti: Għall-politika ta’ koeżjoni, valur intermedju fir-rigward ta’ indikatur 
tal-output li jintuża taħt objettiv speċifiku, li għandu jintlaħaq sa data ddeterminata 
minn qabel. Għall-RRF, kejl kwalitattiv tal-progress li sar lejn il-kisba ta’ riforma jew 
investiment. 

Tim tal-QEA 
Dan ir-rapport ġie adottat mill-Awla II li tispeċjalizza fl-oqsma ta’ nfiq ta’ Investiment 
għall-koeżjoni, it-tkabbir u l-inklużjoni, u li hija mmexxija minn Annemie Turtelboom, 
Membru tal-QEA. Il-kompitu tmexxa minn Ladislav Balko, Membru tal-QEA, li ngħata 
appoġġ minn Branislav Urbanic, Kap tal-Kabinett u Zuzana Frankova, Attaché tal-
Kabinett; Friedemann Zippel, Maniġer Prinċipali; Chrysoula Latopoulou, Kap tal-
Kompitu; Cristina Jianu, Deputat Kap tal-Kompitu; Marion Boulard, Mariya Zhekova, 
Francisco Carretero Llorente u Lena Rangus, Awdituri. Alexandra Mazilu u 
Agnese Balode pprovdew appoġġ fid-disinn grafiku. 

Mix-xellug għal-lemin: Francisco Carretero Llorente, Lena Rangus, 
Chrysoula Latopoulou, Branislav Urbanic, Ladislav Balko, Friedemann Zippel, 
Marion Boulard. 

DRITT TAL-AWTUR 

© L-Unjoni Ewropea, 2023 

Il-politika tal-Qorti Ewropea tal-Awdituri (QEA) dwar l-użu mill-ġdid hija stabbilita fid-
Deċiżjoni Nru 6-2019 tal-QEA dwar il-politika tad-data miftuħa u l-użu mill-ġdid ta’ 
dokumenti. 

Sakemm ma jkunx indikat mod ieħor (eż. f’avviżi individwali dwar id-drittijiet tal-
awtur), il-kontenut tal-QEA, li huwa proprjetà tal-UE, huwa liċenzjat taħt il-liċenzja 
Creative Commons Attribution 4.0 International (CC BY 4.0). Għalhekk, bħala regola 
ġenerali, l-użu mill-ġdid huwa awtorizzat dment li jingħata kreditu xieraq u li 
kwalunkwe bidla tiġi indikata. Dawk li jużaw mill-ġdid il-kontenut tal-QEA ma jistgħux 
ibiddlu s-sinifikat jew il-messaġġ oriġinali tad-dokumenti. Il-QEA ma għandhiex tkun 
responsabbli għal kwalunkwe konsegwenza relatata mal-użu mill-ġdid. 

Irid jinkiseb permess addizzjonali jekk kontenut speċifiku juri individwi privati 
identifikabbli, eż. f’ritratti li jkun fihom il-membri tal-persunal tal-QEA, jew jekk ikun 
jinkludi xogħlijiet ta’ parti terza. 

Fejn ikun inkiseb tali permess, dan għandu jikkanċella u jissostitwixxi l-permess 
ġenerali msemmi hawn fuq u għandu jindika b’mod ċar kwalunkwe restrizzjoni dwar l-
użu. 

Biex tuża jew tirriproduċi kontenut li ma jkunx proprjetà tal-UE, jista’ jkun meħtieġ li 
titlob il-permess direttament mingħand id-detenturi tad-drittijiet tal-awtur: 

— Figura 3 – Ikoni: din il-figura tfasslet bl-użu ta’ riżorsi minn Flaticon.com. 
© Freepik Company S.L. Id-drittijiet kollha huma riżervati. 

Software jew dokumenti li jkunu koperti mid-drittijiet ta’ proprjetà industrijali, bħal 
privattivi, trademarks, disinji rreġistrati, logos u ismijiet, huma esklużi mill-politika tal-
QEA dwar l-użu mill-ġdid. 

Il-familja ta’ siti web istituzzjonali tal-Unjoni Ewropea, fi ħdan id-dominju europa.eu, 
tipprovdi links għal siti ta’ partijiet terzi. Peress li l-QEA ma għandha l-ebda kontroll fuq 
dawn, inti mħeġġeġ tirrieżamina l-politiki tagħhom dwar il-privatezza u dwar id-
drittijiet tal-awtur. 

Użu tal-logo tal-QEA  

Ma jistax isir użu mil-logo tal-QEA mingħajr ma jinkiseb il-kunsens tagħha minn qabel. 

https://www.eca.europa.eu/mt/Pages/Transparency-portal-home.aspx
http://creativecommons.org/licenses/by/4.0/

Dan ir-rapport analitiku jipprovdi analiżi 
komparattiva tal-fondi taħt il-politika ta’ koeżjoni 
u tal-Faċilità għall-Irkupru u r-Reżiljenza (RRF).
Iż-żewġ strumenti għandhom similaritajiet
konsiderevoli, iżda huma wkoll differenti f’ħafna
aspetti. Il-politika ta’ koeżjoni hija l-politika
prinċipali ta’ investiment ta’ terminu twil tal-UE
biex tippromwovi l-iżvilupp ekonomiku, soċjali u
territorjali, filwaqt li l-RRF hija għodda ad hoc u
temporanja ta’ “rispons għall-kriżijiet”. Hija
għandha l-għan li ttaffi l-impatt tal-pandemija tal-
COVID-19 fuq l-ekonomija tal-UE u li ssaħħaħ ir-
reżiljenza tal-UE u tal-Istati Membri tagħha għal
xokkijiet futuri.
Kemm il-fondi taħt il-politika ta’ koeżjoni
2021-2027 kif ukoll l-RRF għadhom fl-istadji bikrija
tal-implimentazzjoni tagħhom. Fis-snin li ġejjin, it-
tnedija simultanja taż-żewġ strumenti se turi kif l-
approċċi differenti tagħhom jilħqu l-objettivi
rispettivi tagħhom.

